
EKk, die ondergetekende, verklaar hiermee dat die werk in hierdie tesis vervat, my eie
oorspronklike werk is en dat ek dit nie vantevore in die geheel of gedeeltelik by enige
universiteit ter verkryging van ‘n graad voorgelé het nie.

Oorkoepelend het maatskaplikewerk-supervisie ten doel om ‘n maatskaplike werker te
bemagtig om die beste diens aan die kliéntsisteem te lewer. In di¢ hoofstuk gaan kortliks
omskryf word watter interne werkswyses en eksterne werkswyses gevolg word om ‘n diens
aan die kliéntsisteem te lewer. Die bre¢ struktuur van die Departement sal dus beskryf word
naamlik, die aard en doel van die Departement, die struktuur van die Departement en die
funksies van die bestuurspersoneel. Daarna volg ‘n bespreking van hoe supervisie in ‘n

kantoor van die Departement verrig word.

2.2 AARD EN DOELSTELLINGS VAN DIE DEPARTEMENT

In die afdeling word die aard en doelstellings van die Departement Maatskaplike Dienste en
Armoedeverligting uiteengesit. Die oogmerk hiermee is om beter begrip te verkry van watter
dienste gelewer word, hoe die struktuur van die Departement saamgestel is en watter

doelstellings die organisasie met dienslewering nastreef.

2.2.1 Die aard van die Departement

Die Department Maatskaplike Dienste is daarvoor verantwoordelik om ontwikkelende
maatskaplike welsynsdienste te lewer aan die mense van die Wes-Kaap, wie se maatskaplike
omstandighede so problematies is, dat dit moeilik is om op ‘n bevredigende wyse in die
gemeenskap te funksioneer. Die Departement het ten doel om deur sy kernfunksies hieraan
gestalte te gee. Die kernfunksies in die Departement soos uiteengesit in die Sakeplan van die
Departement Maatskaplike Dienste en Armoedeverligting (2000/2001:2) bestaan uit die

volgende werkswyse, naamlik:

“die bestuur van effektiewe maatskaplike navorsing, inligting en strategiese beplanning,
omdat dit die wetenskaplike basis verleen vir die Departement se dienslewering;

die lewering van maatskaplike welsynsdienste op ‘n ontwikkelende wyse;

die subsidiéring van maatskaplike welsynsdienste wat deur die privaatsektor gelewer word

die ondersteuning van armoedeverligtingprogramme;

die administrasie van bestaansbeveiliging aan kwalifiserende begunstigdes;

die uitroei van bedrog en korrupsie; en

die lewering van ‘n bevolkingsontwikkelingsfunksie.”

